
Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.
 

PROFESOR MADYA DR. SAUNAH ZAINON
Menjalankan Fungsi Rektor
UiTM Cawangan Johor

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.



Assalamualaikum warahmatullahi wabarakatuh dan Salam Sejahtera,

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.
Sekian, terima kasih.

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta
penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai
karya, kreatif, laporan aktiviti dan isu semasa yang berkaitan  

 bentuk penulisan merangkumi
dengan warga akademia.

EDISI APLIKASI SAHABAT MAYA PELAJAR:
PENSYARAH (SMa2P)

Mohammad Hazizi Jamal, Mohd Amran Hasbullah, Mohd Fairuz Bachok

Visi UiTM adalah melahirkan graduan yang berdaya-saing, global dan beretika

melalui kecemerlangan akademik. Ia bermakna pencapaian akademik pelajar

merupakan petunjuk kejayaan visi UiTM tersebut di mana secara tidak langsung

juga adalah cabaran kepada para pendidik di UiTM. Graduan kejuruteraan

dianggap graduan yang berdaya-saing, global dan beretika jika dapat menguasai

dengan baik dua belas objektif program (PO) yang ditetapkan di dalam program

pengajian berteraskan ‘Outcome-Based Education’ (OBE). Kegagalan

menguasai mana-mana PO dengan baik akan memberi impak negatif kepada

graduan itu sendiri, institusi pengajian, industri dan negara. Graduan akan sukar

mendapatkan pekerjaan, institusi pengajian mendapat imej buruk kerana

graduannya tidak menjadi pilihan majikan, industri menerima tenaga kerja yang

kurang kemahiran yang memberi kesan kepada produktiviti. 

Oleh yang demikian, dengan meletakkan sasaran bahawa setiap pelajar    

Diploma Kejuruteraan Awam yang akan bergraduat dari Fakulti Kejuruteraan

Awam, UiTM Cawangan Johor perlu menguasai dua belas PO dengan baik,

maka sekumpulan pensyarah membangunkan beberapa aplikasi sebagai alatan

sokongan untuk tujuan tersebut. Aplikasi-aplikasi ini digabungkan bersama        

di bawah satu edisi yang dikenali sebagai Edisi Aplikasi Sahabat Maya

Pelajar:Pensyarah (Aplikasi SMa2P). Kepelbagaian edisi ini kerana SMa2P

dibangunkan mengikut lokasi di fakulti, walaupun ianya digunakan oleh

kumpulan pengguna yang sama iaitu pensyarah dan pelajar Kejuruteraan Awam.

Setiap edisi mempunyai dua versi iaitu versi pensyarah dan versi pelajar yang

berinteraksi di antara satu sama lain.     

Pembangun aplikasi SMa2P percaya bahawa apabila seseorang pelajar mempunyai

rujukan, garis panduan mahupun input yang memadai dan mudah dicapai ketika

menjalani pengajian akan membawa kepada pengurusan dan penyesuaian diri dengan

baik serta proses pembelajaran yang efisien, disamping komunikasi yang berkesan

dengan pensyarah. Ketiga-tiga perkara ini adalah faktor pemangkin kepada pelajar untuk

mencapai pencapaian akademik yang cemerlang. Edisi SMa2P yang telah dibangunkan

adalah:

i.SMa2P: Individu - Aplikasi ini untuk kegunaan di mana-mana lokasi di fakulti yang

memfokuskan kepada pengurusan diri dan motivasi.

ii. SMa2P: Fakulti -  Aplikasi ini untuk kegunaan ketika berada di fakulti bagi tujuan

urusan yang berkaitan dengan fakulti dan mengetahui maklumat fakulti.  

iii.SMa2P: Class - Aplikasi ini untuk kegunaan di dalam kelas semasa proses      

pengajaran dan pembelajaran kursus-kursus teori.

iv.SMa2P: Laboratory - Aplikasi ini untuk kegunaan di dalam makmal semasa 

 menjalankan  ujikaji untuk kursus-kursus makmal.

v.SMa2P: Industri - Aplikasi ini untuk kegunaan semasa berada di industri ketika 

alam tempoh menjalani latihan praktikal.

